
Sud Bosne i Hercegovine

Суд Босне и Хецеговине

Broj: S1 3 Iž 049713 24 Iž                                                                                    Sarajevo, 29.10.2024. godine

Sud Bosne i Hercegovine u Sarajevu, u vijeću Apelacionog odijeljenja sastavljenom od sudija Dinke Bvešlagić-Čovrk, kao predsjednice vijeća, Vesne Trifunović i Hilme Vučinića, kao članova vijeća, odlučujući o žalbi političke stranke Savez nezavisnih socijaldemokrata-SNSD-Milorad Dodik Opštinski odbor Teslić sa sjedištem u Tesliću ul. Svetog Save bb, koga koju zastupa Radislav Đurić predsjednik Opštinskog odbora, izavljenoj protiv zaključka Centralne izborne komisije Bosne i Hercegovine broj: 05-01-07-5-3346-2/24 od 21.10.2024. godine, donesenog po zahtjevu za poništenje izbora, lica, u nejavnoj sjednici, održanoj dana 29.10.2024. godine, donio je
R J E Š E N J E

Žalba se odbija.
O b r a z l o ž e n j e

Zaključkom Centralne izborne komisije BiH broj i datum u uvodu, odbačen je kao nedopušten zahtjev Saveza nezavisnih socijaldemokrata Opštinski odbor Teslić za poništenje izbora na biračkim mjestima 074B028 Komušina i 074B034 Slatina. 
   Protiv ovog zaključka Savez nezavisnih socijaldemokrata Opštinski odbor Teslić, blagovremeno je izjavio žalbu u kojoj ističe da je njihov zahtjev odbačen zbog utvrđenja da je isključivo CiK nadležan da po službenoj dužnosti zahtijeva poništenje izbora. Time je zaključak zasnovan na pogrešnom tumačenju odredbe člana 2.10 Izbornog zakona koja ne propisuje postupanje po službenoj dužnosti jer bi takvo zakonsko rješenje bilo apsurdno. Žalitelj je zahtijevao poništenje izbora zbog očigledne nezakonitosti i neregularnosti na dva navedena biračka navodeći ih i u žalbi, a koje ukazuju raniju isplaniranost i dogovor kako bi glasovi pogodovali rezultatu kandidata Igora Balukčića nosioca liste HDZ 1990. Predležu da se žalba uvaži i naloži poništenje izbora i ponovno održavanje na navedena dva biračka mjesta.

U odgovoru na žalbu, Centralna izborna komisija Bosne i Hercegovine predlaže da se žalba odbije kao neosnovana jer zaključak donesen na osnovu pravilne primjene člana 2.10 Izbornog zakona. Ukazuje da navodi iz prijave žalioca nisu mogli biti cijenjeni kao inicijativa za primjenu citirane odredbe, jer u tom peirodu nisu bili utvrđeni niti objavljeni izborni rezultati.

Žalba nije osnovana.


Iz stanja spisa proizilazi da je politički subjekt Savez nezavisnih socijaldemikrata-SNSD-Milorad Dodik,  dana 16.10.2024. godine podnio Centralnoj izbornoj komisiji BiH zahtjev za poništenje Lokalnih izbora 2024. godine na biračkim mjestima 074B028 Komušina i 074B034 Slatina. Podneseni zahtjev odbačen je kao nedozvoljen pobijanom odlukom Centralne izborne komisije BiH na osnovu utvrđenja da poništenje izbora primjenom odredbe člana 2.10 Izbornog zakona (Sl. glasnik BiH br. 23/01-24/24) ne može zahtijevati politički subjekt, nego isti može biti inicijativa za postupanje po službenoj dužnosti.

Žalba neosnovano ukazuje da je zaključak o odbacivanju zahtjeva kao nedopuštenog zasnovan na pogrešnoj primjeni odredbe 2.10 Izbronog zakona BiH koja propisuje da će CiK BiH poništiti izbore u izbornoj jedinici ili nekom biračkom mjestu ukoliko ustanovi da je za vrijeme glasanja ili brojanja glasačkih lističa došlo do nepravilnosti koje mogu uticati na raspored mandata ili konačno pozicioniranje kandidata ili na drugi način utiče na rezultatae izbora.

Iz citirane zakonske odredbe jasno proizilazi da je odluka o poništenju izbora u nadležnosti Centralene izborne komisije BiH i zasnovana na njenom zaključku o utvrđenim nepravilnostima koje utiču na pozicioniranje kandidata ili rezultate izbora. Ovoj odluci mogu predhoditi saznanja koja je stekla Centralna izborna komisija za postupanje po službenoj dužnosti ili izjavljeni prigovori i žalbe kojima se ukazuje na nepravilnosti bilo u postupku glasanja ili u postupku brojanja glasačkih lističa.

Žalitelju kao političkom subjektu pripadalo je, primjenom odgovarajućih odredbi Izbornog zakona, pravo na izjavljivanjem prigovora u kome bi ukazao na nepravilnosti u postupku glasanja i to nakon utvrđivanja rezulata izbora. Ukoliko se na nepravilnosti ukaže prije utvrđivanja izbornih rezultata nije moguće utvrditi da li utiču na  pozicuju kandidata ili rezultate izbora što je zakonski osnov za poništenje izbora primjenom odredbe člana 2.10 Izbornog zakona. 

U konkretnom slučaju žalitelj je bez čekanja utvrđivanja rezulatat izbora podnio zahtjev za poništenje izbora na dva biračka mjesta, za što nije ovlašten odredbama Izbornog zakona, pri čemu je i njegovo obraćanje CIKu bilo preuranjeno da bi saznanja iz zahtjeva mogla poslužiti za postupanje po službenoj dužnosti.

Obzirom na izneseno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81 stav 1 Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.
                                                                                    PREDSJEDNICA VIJEĆA

                                                                                              S U D I J A

                                                                                       Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

